
Uredniku:

“Gdje je otišao sav taj novac u Bosni” (Sedmični pregled, 16. februar) ispravno tvrdi kako je Bosna i Hercegovina
odlučila da “izgradi tržišnu ekonomiju zasnovanu na vladavini zakona i privatizira državnu imovinu kako bi privukla
strana ulaganja, koja bi stvorila nova radna mjesta.”

Ali članak sugeriše kako je ovo gotovo nemoguć zadatak. Nije tačno.

Bosna i Hercegovina je postigla značajan ekonomski napredak od završetka rata prije sedam godina. Posjeduje
jednu od najstabilnijih valuta na Balkanu. Ima veoma obrazovanu radnu snagu. Bosna i Hercegovina je u sjedištu
regionalnog tržišta koje povezuje Hrvatsku, Srbiju i Crnu Goru, te ostale zemlje na Balkanu.

Zakoni o vlasništvu i stečaju su implementirani, a započele su i intenzivne aktivnosti za pojednostavljenje
registracije preduzeća. Doneseni su i zakoni koji će stimulisati sektor poslovnog bankarstva.

Konačni cilj je privući ulaganja, unaprijediti poduzetništvo i podržati transparentnu i efikasnu javnu upravu.

Međunarodne investicije u Bosni i Hercegovini nisu uzaludno potrošene.

